
Né ki꞉ken tsi niehotwatsiríhnon ne 
Noah. Ne Noah kwáh íken tsi 
tronkwetaiérihkwe, iáh othénnen 
tahonwarihwatsénhriase tsi 
nihothenhnisehraténionkwe; 
                     ne Noah skátne 
                     tehiatekhahakwahkwe 
                                         ne 
                                     Rawenni꞉io. 



Tanon ne Rawenni꞉io waʼhatkáhtho 
ne tsi ionhwentsà꞉te tánon 
wahatkáhtho, tsi niió꞉re tsi 
karihwahétken iaʼkotón꞉on 
nonkweʼshónʼa ratikwé꞉kon 
thó꞉non nihonnonhnhétie ne 
                      karihwaksèn꞉ke.



Ne Rawenni꞉io wahawénhahse ne Noah, 
“Iaʼtewakerihwaientá꞉se kwáh ratikwé꞉kon 
nonkwehshón꞉ʼa tsi enkheión꞉niaʼke. 
    Asèken ne tsi ionhwentsà꞉te kwáh ne
                thitkáhere ne
              raotiweiennakshéntshera.” 



“Satathoniónnien ne í꞉sats ne kwáh 
tkarontí꞉ioʼs, senaktonniánion ne 
kahón꞉wakon, tánon shnehtáhro ne
     kanónhskon nonkwáti tánon ne 
             átste nonkwá꞉ti.” 



Kaié꞉ri tewenʼniáwe tánon 
wísk niwáhsen 
niwahsí꞉take 
nikahonwesónhak, 

tsáta niwáhsen 
wísk niwahsí꞉take 
naʼtewatakahrónhák, 
tánon kaié꞉ri niwáhsen 
wísk niwahsí꞉take 
nitiótʼtek. 



“Káti ó꞉ni kwáh tsik 
niaʼtekakhó꞉tenʼs 
iasewatáthawíhten, tánon 
sehwaʼthónhnien; tanon ne 
ensewaniáhes nahisewake 
tanon ne ronhnónha.” 



Tánon kahón꞉wakon sheiaʼtíta ne ratí꞉tsiʼn ó꞉ni 
notiʼnhéhtien kwáh tsik niaʼtekón꞉ti ne kárioʼs ó꞉ni
               notsitén꞉aʼs, éh naontá꞉we nahonnónhnheke. 



Iaʼsheiaʼtenháhseron tsá꞉ta niioianakehátie né꞉ne 
ionatenahskwakkwénienʼs né꞉ne naón꞉ton 
naieʼwá꞉rake tánon nahonwátatshe né Roiá꞉ner 
né꞉ne ratítsiʼn tanon notiʼnhéhtien; tánon 
tsoíana né kontitsénens ne iáh 
teionatenahskwatkwéniens, . . . 



. . . né꞉ne ratí꞉tsiʼn tánon nonhétien; tánon tsá꞉ta 
niioianakehátie notsiʼtenʼokón꞉ʼas ne tsi karonhiá꞉te, 
né꞉ne ratítsiʼn ó꞉ni notiʼnhéhtien, ne 
nakonwatinónhstate tsi niiotitiohkó꞉tens ne 
nohontsakwé꞉kon nón꞉we 
nakonnónhnheke. 



Tanon ne 
Noah 
skátne ne 
raonekenhteronʼtsheraʼshón꞉aʼs 
oni ne ró꞉ne tanon ne 
raonekenhteronʼtsheraʼshón꞉aʼs 
rontatronaʼaʼshón꞉as, . . . 



. . . kahón꞉wakon 
iahontitárion, 
ne nahatiʼniá꞉kenʼne 
tsi nonkwá nohné꞉kanos 
tsi nenwenhnó꞉ton. 



Ne iahiákhaton 
shatewenʼniáwe 
niioseʼrá꞉ke shihrónhnhe 
ne Noah, ne 
tewenhniʼtakéhaton, ne 
tsatákhaton iawén꞉re 
shiwenhniserakéhaton 
né tsi niwenhnítarakwe, . . .  



. . . ne tho 
siwenhniserá꞉tehkwe 
kwáh akwé꞉kon ne tsi 
niiohnaweró꞉tonʼskwe ne 
kwáh tiohnó꞉tes tontonteráʼné꞉kare, 
tanon ne tsi ionenhstonkwakahrón꞉tonʼs ne 
karonhiá꞉ke ontehnhohtonkwenhá꞉ton. 



Waʼokén꞉nore ne tsi ionhwentsá꞉te 
kaié꞉ri niwenhniseráhsen 
tánon kaié꞉ri niwahshontáhsen. 



Nohné꞉kanos waʼohsháststenʼne 
tánon kwáh í꞉ken tsi 
taiohnoteshá꞉serek ne tsi 
ionhwentsá꞉te, tánon ne 
kahonwé꞉ia onthá꞉wihte 
nohnekaʼkéhshon. 



Eʼthó niió꞉re nohné꞉kanos tsi waʼohsatstenhserowahnha 
ne tsi ionhwentsá꞉te akwé꞉kon ne tiotenontatónnions 
nehtà꞉ke naʼkarón꞉iati wakanontò꞉roke; Kwáh tsi 
nahò꞉ten ne iaonniserá꞉ien ne iaonhwentsatén꞉ke ne tsi 
teiohnionká꞉ronte nón꞉we nihontónrieʼs tsi wahonníheie. 



Eʼthó sá꞉ne iawehnó꞉tonkwe énska 
tewenʼniáwe tanon wísk niwáhsen nón꞉ta 
nikarí꞉weʼskweʼ ók kiʼ ne Rawenni꞉io 
rawehiá꞉rahkweʼ kíʼ ne Noah ó꞉ni 
kontikwé꞉kon ne kontírioʼs ó꞉ni ne 
              ienáhskwahiens ne skátne 
                    ratiiaʼtí꞉tahkwe ne 
                       kahón꞉wakon.



Ne shiaʼhontókten ne kaié꞉ri 
niwenhniseráhshen ne Noah 
wahanenhstonhkwahnhotón꞉ko 
ne ronenhstonhkwaká꞉ronte ne  
kahonweiá꞉tne Eʼthó꞉ne orí꞉te 
nón꞉wa ionsahóhtkaʼwe 
nahatkenʼsé꞉ra tó꞉kaʼkenh 
nohné꞉kanos tsohsté꞉ʼon 
nonhwentsà꞉ke; . . .



. . . nok, norí꞉te iáh 
tehotshénrion kaʼnón꞉we 
nahoratá꞉ʼonke; tánon tsi 
rèn꞉teron ne kahonweiá꞉tne 
naʼtontahá꞉ten, aseʼkénh 
shé꞉kon nikahné꞉ko ne tsi 
              ionhwentsá꞉te. 



Ne tekeníhaton siwenhní꞉tare, ne tewáhsen-tsá꞉ta 
sisewenhniserakéhaton ne wenhní꞉tare, ne tsi 
ionhwenhtsá꞉te kwáh tiohstathén꞉ʼen. 



Eʼthó꞉ne ne Rawenni꞉io wahawénhahse 
ne Noah, “Sasewatitáhko ne kahónwakon, 
i꞉se tánon ne tesení꞉teron, ó꞉ni ne 
sanekenhteronʼtsheraʼshón꞉ʼas, ó꞉ni ne   
                         rontathronaʼáhshón꞉ʼa.” 



Eʼthó꞉ne ne Noah 
wahaón꞉nien 
ne Roiá꞉ner 
ietsenhahráhkhwa, 
tánon 
iahshakoiaʼténhawe 
ne ionatkwénienʼs 
katshenenʼó꞉kon ó꞉ni tsi 
nihá꞉ti ne ronatkwénienʼs 
notsiʼtenʼokón꞉ʼas, 

wahshakotiaʼtátshaʼahte 
ne ietsenhahrahkwà꞉ke. 



Rawenni꞉io 
wahén꞉ron, 
“Ne kí꞉ken 
enkaieronnitstáhkwen 
naterihwahseronniáhtshera 
neʼthó enkón꞉ni tsi 
naʼtetiátere

tánon kwáh tsi 
           nahó꞉ten ne iónhnhe 
       neʼthó skátne íseweʼs,  
       kwáh ratikwé꞉kon tsi 
wahatinekwenhsatátie: . . .”



“. . . Thóh 
nón꞉we niwátien 
nakaʼén꞉na 
ne tsi 
iotshatarónnion, tánon 
ne enkaieronnitstáhkwen 

naterihwahseronniáhts
hera tsi naʼteiatiátere 
ne tsi ionhwentsá꞉te.” 



Nó꞉nen 
entétkawe 
notshataʼshón꞉ʼas 
ne tsi ionhwentsá꞉te 
tánon naʼén꞉na 
enhontkáhtho ne tsi 
iotshatarónnion, 

 Kwáh enkehiá꞉raʼne
        nakaterihwahseronniáhtshera 
              . . . 



thaonsawenhnó꞉ton
thaonsaiahkòhtonʼte 
ne ionnonhnhénion. 

. . . ne꞉ne tsi 
naʼtetiátere tánon 
tsi nihá꞉ti ne 
ronnónhnhe; Tánon 
nohné꞉kanos iáh 
shé꞉kon nonwén꞉ton 



Rawenni꞉io 
wahoiaʼtaté꞉rihste ne Noah ó꞉ni 
ne raonekenhterontsheraʼshón꞉ʼa 
tánon waʼhshakawènhase, 
“Sewahwatsirowáhnha tánon 
sewentiohkowáhnha, 
tontasewá꞉raʼn ne tsi 
         ionhwentsá꞉te.” 



“Ne 
raonekenhteronʼtsheraʼshón꞉ʼas ne 
Noah tahatiiá꞉kenʼne ne 
kahón꞉wakon ne ne Shem, Ham, 
tánon ne Japheth.”



“Kí꞉ken áhsen 
nihá꞉ti ne ne Noah 
raonekenhterontsheraʼshón꞉ʼas; 
ronnónha nón꞉we 
nontakaiénhtahkweʼ tsi 
kahsótshera ronatón꞉ʼon 
ne tsi ionhwentsá꞉te.”



Aseken ne Niio tsini sakohnoronkȣahon
    nonkȣe, iah tatesakohnonhianiheki
     nʼenskat ok roȣiraien, asakaon tosa
      aiahiheie tsini iakon tiakaȣetakon
        raonhake, ok eken tanon neh
           aiakoientake ne raonhake
            aietsenri atsennonniat.



Romans 3:23 Kwáh onhkwetaʼkwékon iakoriwáneren tánon 
aíhnon nióre thónʼnes ne Rawenni꞉io rahononsthatserákon. 

Romans 6:23 Naohkarhiátsera ne kariwáneren neh꞉ne tsi 
nieʼhiotʼthahínon ne kenhéion; nók ne Rawenni꞉io kwáh iáh 

ohthènen tehakaráiens tsi tatʼkáwas neh ionʼnheónwe 
atónʼnhes, neh tsi ratikwékon ne Kerístos Ié꞉sos 

Sonkwaiáner.

Hebrews 9:27 Onhkwetaʼkwékon ónenk tsi énskak khók tsi 
enhiaiéheie, tánon eʼthò꞉ne ónen Rawenni꞉io 

teshakohiatórethe. 

Ephesians 2:8,9 Asèken nehne Rawenni꞉io rahoténrat tsi 
saniakénton teiahonkóthon ne tewetákwen. Iáh neh 

tehiorihonʼníʼon tsi nahisahiotén꞉en, nók ne tsi Rawení꞉io 
sakówis, neh káti ne tóhsa ónka ahiontatóharakwe.



Romans 10:9,10 Tóhkaʼ enseriwahnírate ne Ié꞉sos tsi 
Roiá꞉ner tánon entesétakwe ne Rawenni꞉io tsi 

sohkétskwen ne kenheiátʼne, ensehseniákenʼne. 

Neh tsi tionkwetákwen ne tionkwariwiʼiosténʼnis tsi 
natethewátereh ne Rawenni꞉io; ne tsi nitewariwahnírats 

neh tionkwaniakéntha. 

John 3:16,17 Aseken ne Niio tsini sakohnoronkȣahon 
nonkȣe, iah tatesakohnonhianiheki nʼenskat ok roȣiraien, 
asakaon tosa aiahiheie tsini iakon tiakaȣetakon raonhake, 

ok eken tanon neh aiakoientake ne raonhake aietsenri 
atsennonniat.

Aseken ne Niio, iah neh tethotoriaton ne Roienha tsi 
ionȣentsiate naiontkaronniate nonkȣe, neh tanon raniente 

naontonseke raonhake aietsenri atsennonniat.



1 John 5:11-13 Ne kíʼ ne kariwanirátʼtsera: Rawenni꞉io 
tesonkwáwi ne ionnheʼónwe atónnhets, tánon kíʼ 

natónnhets neh꞉ne ahoʼiatakweniʼiótsera ne Roiénha. 

Ónka kí꞉ken nikwékon ne Roiénha róien kíʼ natónnhets; 
ónka kí꞉ken ne iáh tenikwékon ne Rawenni꞉io Roiénha iáh 

kíʼ tehóhien natónnhets.

Í꞉se kíʼ iakwahiátonse neh꞉ne aihsewateriéntarake tsi 
sewáien ne ionnheʼónwe atónnhets—tsi nítsion ne 

tetsisewetákwen ne Rawenni꞉io Roiénha. 

